
2 Ceumannan 5 Earrannan Bhidio

C5-a1-bhidio1-1

Ceumannan 5 Aonad 1
Earrannan bhidio

Earrann bhidio 1 an cois Eacarsaich

1. Na h-Innseachan
2. Timcheall na duthcha
3. Bu choir dhut tighinn ann

C5-al-bhidio1-2

Hai! Is mise Evander Mac an Toisich agus tha mi ochd bliadhna deug. Rugadh agus thogadh mi
anns Na Hearadh, ach an-drasta tha mi air bliadhna a-mach a ghabhail airson beagan siubhail a
dhéanamh mus teid mi dhan oilthigh. Tha mi air a bhith anns Na h-Innseachan a-nis airson mu
mhios agus tha mi air torr fhaicinn.

Seo na deich rudan a b’ fhéarr a chord rium fhad ’s a bha mi a’ siubhal timcheall na duthcha.

C5-al-bhidio1-3

1. An Taj Mahal - Luchairt fior bhréagha a chaidh a thogail leis an impire Shah Jahan
mar chuimhneachan air a’ bhean aige.

C5-al1-bhidio1-4

2. A gabhail cuairt ann an rickshaw tro na sraidean trang lan dhaoine agus lan fuaim.

C5-al-bhidio1-5

3. Ag ithe biadh sraide — biadh fior nan Innseachan airson beagan sgillinnean air sraidean
a’ bhaile mhoir.

C5-ul1-bhidio1-6

4. Baile naomh Varanasi agus abhainn Ganges. 'S e baile spioradail nan Hinduach a th” ann am
Varanasi agus tha an abhainn ainmeil Ganges a’ ruith tron a’ bhaile.

C5-al-bhidio1-7

5. An Teampall Lotus ann an New Delhi - teampall eireachdail a chaidh a thogail ann an cruth
flur Lotus.

C5-al1-bhidio1-8

6. A’ faighinn pairt ann am film Bollywood airson latha. Theid mile film a dhéanamh
ann am Bollywood a h-uile bliadhna agus tha companaidhean film an-comhnaidh
a’ coimhead airson extras as an Roinn Eorpa. Chi thu sanasan air feadh a’ bhaile
agus ann an ostailean agus cafaidhean. Cha déan thu fortan ga dheéanamh (mu
dheich notaichean gach latha) ach abair cothrom inntinneach!

C5-a1-bhidio1-9

7. Dharamasala. Fhuair mi an cothrom miorbhaileach eisteachd ri leasan bhon Dalai Lama
anns a’ bhaile seo ann an ceann a tuath na duthcha

C5-al1-bhidio1-10

8. Udaipur - Venice nan Innseachan! Baile bréagha romantaigeach lan luchairtean air an
cuairteachadh le lochan.

C5-al1-bhidio1-11

9. A’ tadhal air Slums Mhumbai, far an do dh’ionnsaich mi moran mu dheidhinn bochdainn.
Abair gu bheil sinne fortanach ann an Alba!

C5-a1-bhidio1-12

10. Traighean alainn a’ chost an iar. Faodaidh tu gabhail air do shocair le deoch fhuar nad
laimh air té dhe na traighean bréagha seo.

C5-al1-bhidio1-13

Na h-Innseachan! Abair aite. Siuthad! Ma gheibh thu an cothrom, bu choir dhut tighinn ann.

C5-a1-bhidio2-1

Earrann bhidio 2 an cois Eacarsaich

16. lapan

17. Sealladh iongantach

agus 18. 'S e Mount Fuji a’ bheinn as airde

C5-al1-bhidio2-2

Konnichiwa! Is mise Eubha Nic an t-Saoir. 'S ann a Uibhist a Deas a tha mi, ged a tha mi
an-drasta ag obair ann an lapan. Tha mi air a bhith a’ teagasg Beurla an seo airson mu
ochd miosan deug a-nis. Tha mi a’ fuireach agus ag obair ann am baile beag air taobh sear
na duthcha, faisg air Tokyo. Tha e a’ cordadh rium cianail fhein math, ach tha mi gu math
trang agus cha d’ fhuair mi an cothrom fhathast cus siubhail a dhéanamh timcheall na
duthcha. Nam biodh an cothrom agad tighinn gu Tokyo, seo coig de na rudan a mholainn
dhut:

C5-al-bhidio2-3

A’ chiad rud - Sabaid Sumo. ‘S e sealladh iongantach a tha anns an spors naiseanta
lapanach. Bidh na miltean a’ dol a choimhead air na co-fharpaisean mora, naiseanta anns
an Fhaoilleach, anns a’ Cheitean agus anns an t-Sultain a h-uile bliadhna.

C5-al1-bhidio2-4

An darna rud - Skytree Tokyo. Aig corr is sia ceud meatair a dh’airde, ‘s e seo an togalach
as airde ann an lapan agus an tur as airde air an t-saoghal! Faodaidh tu direadh suas an tur
agus chi thu seallaidhean breagha de Tokyo air fad. Tha fiu ‘s buthan agus taigh-bidh shuas
aig a’ mhullach.

C5-al-bhidio2-5

An treas rud — Biadh traidiseanta. Tha biadh lapanach air leth fallain agus uabhasach
bréagha a’ coimhead cuideachd. Ann an taigh-bidh traidiseanta lapanach, suidhidh tu air
an lar aig bord iosal agus ithidh tu le chopsticks.

C5-al-bhidio2-6

An ceathramh rud — Buthan Tokyo. Tha buthan gu ledr ann an Tokyo agus thig iad a reir a
h-uile pocaid, ach chan eil e a’ cosg sgillinn a bhith a’ coimhead!

C5-al-bhidio2-7

An coigeamh rud — Karaoke. Tha na h-lapanaich uabhasach measail air Karaoke.
Tha taighean-seinnse agus rumannan Karaoke gu math cumanta ann an lapan.
Siuthad! Gabh oran!

C5-al1-bhidio2-8

Mus till mi dhachaigh a dh’Alba aig deireadh na bliadhna, chordadh e rium torr a
bharrachd fthaicinn. Mar eisimpleir:

C5-al1-bhidio2-9

An darna Buddha as motha ann an lapan. Chaidh an iomhaigh ainmeil seo a thogail anns
an treas linn deug agus chi thu e anns an Teampall Naomh Kotoku-in.

C5-al1-bhidio2-10

Pairc nam muncaidhean sneachda ann an Jigokudani. Chordadh e rium na muncaidhean
sneachda fhaicinn, a’ gabhail air an socair anns an uisge theth anns a’ phairc seo.

C5-al-bhidio2-11

Pairc Hiroshima. Bhiodh e inntineach a dhol dhan phairc seo. Tha i ann mar
chuimhneachan air na miltean a chaidh a mharbhadh nuair a thuit boma niuclasach air
a’ bhaile aig deireadh an darna cogaidh anns a’ bhliadhna naoi ceud deug ceathrad

's a coig.

C5-al-bhidio2-12

Mount Fuji — ‘S e Mount Fuji a’ bheinn as airde ann an lapan. 'S e bholcano a th’ ann agus
tha i beod fhathast! Bidh torr luchd-turais ga sreap, ach ma tha thu ro leisg agus ma tha
airgead gu leor agad, faodaidh tu a’ bheinn fhaicinn bho heileacoptair!

C5-al-bhidio2-13

Treanaichean ‘Bullet’ lapan — Bu toigh leam cuairt a ghabhail air feadh lapan air fear de na
treanaichean as luaithe air an t-saoghal.

C5-al1-bhidio3-1

Earrann bhidio 3 An cois:

Eacarsaich 26. Afraga a Deas

Eacarsaich 27. Ag obair gu saor-thoileach

agus Eacarsaich 28. Tha an t-uabhas ri dhéanamh agus ri fhaicinn

C5-al-bhidio3-2

Hi! Is mise Marc. Thainig mi a dh’Afraga a Deas o chionn beagan mhiosan a dh’obair gu
saor-thoileach ann am pairc naiseanta Limpopo. Tha mi air torr ionnsachadh! Bidh mi an-
ath-bhliadhna a’ dol gu Ollthigh Ghlaschu a threanadh a bhith nam bheat.

Tha Afraga a Deas mor, bréagha, cairdeil agus lan cultair agus eachdraidh. Tha an t-uabhas
ri dhéanamh agus ri fhaicinn ann: beanntan mora, bailtean, traighean bréagha, paircean
naiseanta agus gu dearbha na beathaichean mora, fiadhaich, ainmeil. Tha cothroman
obrach gu leor ann do dhaoine 0ga a tha airson obair carthannais agus obair shaor-
thoileach a dhéanamh, mar a tha mise.

Tha mi fhin air a bhith cho trang le obair nach do rinn mi cus siubhail fhathast, ach tha mi
an dochas gum bi tide agam beagan siubhail a dheanamh timcheall na duthcha nuair a
bhios mo thri miosan ann an Limpopo seachad.

Seo deich de na rudan as fhearr a tha luchd-siubhail eile air moladh dhomh a dhéanamh
agus fhaicinn mus teid mi dhachaigh.

C5-al-bhidio3-3

1. Fasach a’ Khalahari — Bu choir dhut na seallaidhean alainn agus beathaichean fiadhaich
a’ Khalahari fhaicinn. Chi thu ailbheanan, siorafan, sron-adharcaich, seabrathan,
leomhannan, siotathan agus torr a bharrachd eile ann.

C5-al-bhidio3-4

2. Soweto - ‘Seseoan t-iomall-bhaile bochd as motha ann an Afraga a Deas far a bheil mu
dha mhillean neach a’ fuireach. Tha Soweto na eisimpleir air co ris a tha beatha coltach
dhan a’ mhor-chuid de dhaoine dubha ann an Afraga a Deas.

C5-al1-bhidio3-5

3. An Taigh-tasgaidh Apartheid ann an Johannesburg. Cha bu choir dhut Afraga a Deas
fhagail gun tadhal air an aite seo. Anns an taigh-tasgaidh ainmeil seo ionnsaichidh tu mun
t-seann shiostam phoilitigeach a bha a’ cumail nan daoine geala agus nan daoine dubha air
falbh bho cheile. Bha an siostam uabhasach mi-chothromach. Bha na daoine geala
a’ riaghladh agus na daoine dubha air an cumail sios.

C5-al1-bhidio3-6

4. Beanntan mora Drakensburg — seo an t-aite dhut ma tha tidh agad ann an coiseachd,
sreap, campachadh agus beathaichean fiadhaich.

C5-al-bhidio3-7

5. Na garraidhean-fiona -Tha Afraga a Deas ainmeil airson fion a dhéanamh. Tha na miltean
de gharraidhean-fiona air feadh na duthcha — gu h-araid timcheall air Cape Town ann an
iar-dheas na duthcha. Faodaidh tu cuairt a ghabhail timcheall air cuid dhiubh agus blasad
fhaighinn air an fhion a tha iad a’ deanamh. Slainte!

C5-al-bhidio3-8

6. Priosan Robben Island. Seo far an robh Nelson Mandela na phriosanach poilitigeach airson
seachd bliadhna air fhichead.

C5-al1-bhidio3-9

7. Rathad a’ Gharraidh — faigh car no bhana campachaidh air mhal agus draibh an tri cheud
cilemeatair sios Rathad a’ Gharraidh air cost alainn an ear-dheas. Tha na seallaidhean
direach eireachdail!

C5-al1-bhidio3-10

8. Daibheadh comhla ri cearbanan mora, geala — Faodaidh tu snamh ann an ceidse air do
chuairteachadh leis na creutairean mora, eagalach seo.

C5-al-bhidio3-11

9. Drochaid Bhloukrans — dean an leum bungee as airde air an t-saoghal far Drochaid
Bhloukrans.

C5-al-bhidio3-12

10. Beinn a’ Bhuird no Table Mountain. Tha i seo na sealladh ainmeil ann an Afraga a Deas. Ma
tha thu éasgaidh, faodaidh tu a dhol suas ann an carbad-cabaill agus tighinn a-nuas air rop!

C5-al-bhidio3-13

Tha leth-cheud ’s a ceithir millean neach a’ fuireach ann an Afraga a Deas agus tha iad
a’ feitheambh ri failte mhor, chridheil a chur ort. Siuthad! Thig a dh’Afraga a Deas
am-bliadhna!




